
Fiche N° 10719
Date: 30-04-2015 11:51

Fin: 01-05-15
Nom: LEAUNE Prénom: Gérard

Transcription: M-Françoise
Nature: Divers Testament Date: 15-08-1587

Nom1: du Barroux Prenom1: Pierre
Sexe1: M Com1: de Caromb
Nom2: du Barroux Prenom2: Pierre et Arnoulx
Sexe2: M Com2: HU
NomP2: du Barroux PrenomP2: Pierre, testateur
NomM2: Garcine PrenomM2: Catherine
NomT1: du Barroux PrenomT1: Germaine
ComT1: fille du testateur, H. Particulière
NomT2: du Barroux PrenomT2: Françoyse
ComT2: fille du testateur, H. Particulière
NomT3: du Barroux PrenomT3: Marguerite
ComT3: fille du testateur, H. Particulière
NomT4: du Barroux PrenomT4: Jehanne
ComT4: fille du testateur, H. Particulière
Lieu: Caromb INSEE: 84030
Dpt: Vaucluse
Notaire: Me HUGON
Cote: ???

Notes: Bonjour. Il s'agit du testament de Pierre du BARROUX. Il devait être l'époux de Catherine 
GARCIN et le fils de Siffred. L'acte a été établi par Maître HUGONIS (HUGON) notaire à Caromb 
(Vaucluse). Je n'ai pas réussi à joindre les photos. Par avance merci pour votre aide. Cordialement. 
Gérard.

Testement faict par noble 
Pierre du Barroux du lieu 
de Caromb (84030) …

1. Au nom de dieu soit il, amen. Saichent toutz 
2. presens et advenir que lan prins a la nativité de notre 
3. Seigneur mil cinq cens huictante sept et le quinziesme 
4. jour du moys daoust, regnant tres chreptien prinse reverend
5. et sanctissime pere en Dieu Siste pape cinquiesme de ce nom
6. et le troysiesme an de son regne et pontificat, en la 
7. presence de moy notere public et des tesmoingz cy bas nommés, 
8. establi en sa personne : noble Pierre du Barroux, du 
9. lieu de Caromb au diocese de Carpentras (84031). Lequel , sein
10. de son sens et entendement et en bonne memoyre, considerant 
11. quil ni a rien plus certain en ce monde, a lhomme que la 
12. mort et rien plus incertain que lheure dicelle et que tout 
13. bon cathollique et creptien, avant que desseder de ce monde
14. a laultre, doybt penser de laisser ses enfans et parentz , en 
15. bonne paix, afin que appres son trespas, ne soyt question 
16. ne controverse entre iceulx. A ces fins, a commansé son 

17. testement a la fourme et maniere que sensuit. En premier
18. lieu, cest signé du signe de la venerable et saincte croix, 
19. en disant : " Au nom du pere, du filz et du benoist Sainct 
20. Espirit, amen." Et a recomandé son ame a iceulx et a la 
21. glorieuse Vierge Marie, a Monsieur Sainct Jehan, a Monsieur Sainct 
22. Morice son patron et a toute la cour cellestielle de paradis.
23. Les priant et requerant voulloir interceder pour luy, envers 
24. Notre Seigneur Jhesu Crispt, pour la xxx remission de ses 
25. pechés. Eslisant la sepulture de son corps - quant

p2
1. sadite ame en sera separée - dans lesglise perochielle du 
2. present lieu de Caromb et a la Magdaleyne , a la thumbe de 
3. ses pressesseurs parentz. Et a prins de ses biens que 
4. Dieu luy a donnés, pour fere lenterrement de sondit corps,
5. nouveyne, chanter du bout de la nouveyne et chanter du 
6. bout de lan de son dessès : la somme de vingt florins
7. - monnoy courant au present conté - distribuables par ses gadiateurs*
8. ou executeurs cy appres nommés. Item, a legué et 
9. par tiltre de legat leysse a lhonneste femme noble 
10. Germane de Barroux sa filhe naturelle et legitime, oultre
11. le douaire quil luy a constitué a son contract de mariage :
12. la somme de cinq soulz - monnoy courent au present conté de Venisse -
13. avec lesquelz la faicte son heritiere particuliere, en facon 
14. quelle, ne les siens, ne puissent demander aultre chose
15. sur ses biens et heritaige, en aulcune facon que ce soyt.
16. Item, a legué a noble Francoyse du Barroux, 
17. sa filhe naturelle et legitime et de damoyselle Catherine 
18. Garsine sa femme : la somme de cinq cens florins
19. - monnoy courent au present conté - payables comme sera advisé
20. par ses bons parens et amys quand elle viendra estre 
21. colloquée en mariage. Item, a legué a noble 
22. Marguerite du Barroux, aussi sa filhe naturelle et 
23. legitime et de ladite damoyselle Catherine Garsine sa femme : la
24. somme de cinq cens florins - monnoy que dessus - a 
25. elle payables, comme sera advisé par ses bons parens 
26. et amys, a son contract de mariage. Item plus, a 
27. legué a noble Jehanne du Barroux, aussy sa filhe
28. naturelle et legitime et de ladite Guersine sa femme : la 
29. somme de cinq cens florins - monnoy que dessus - payables
30. comme sera advisé par sesdits parens et amys, a son contract de mariage - 
comme dessus.

* gadiateur = exécuteur testamentaire.

p3

1. Item, ledit testateur - se recordant avoir faict donnation 
2. a ladite damoyselle Catherine Garsine sa femme, au contract de 
3. leur mariage, de certeyne somme de deniers et autres choses
4. en icelluy mariage contenues et desquelles elle se doybt 
5. contenter - luy a legué oultre : la somme de cinq soulz,
6. avec lesquelz veult quelle soyt contente, ratiffiant en tant 
7. quest de besoing, ladite donnation a elle faicte audit contraict
8. de mariage. Et pour ce que la institution de lheritier 
9. ou heritiere est le chef et fondement de tout testement, 
10. a ceste cause, personnellement establi ledit M° Pierre
11. du Barroux testateur, lequel en toutz et chascungz ses aultres 
12. biens meubles, immeubles, droictz et actions quelconques, où
13. quilz soyt et consistent, a faict, institué et nommé ses heritiers
14. universelz : noble Pierre du Barroux et Arnoulx du Barroux
15. ses enfans naturelz et legitimes et de ladite damoyselle Catherine 
16. Guersine sa femme, chescung par esgalle part et portion, 
17. par lesquelz, a volleu et veult que toutz sesditz legatz,
18. laisses et debtes soyent payés et satisfaictz. xxxxxxx
19. xxxxxxxxxxxxxxxxxxxxxxxxxxx
20. A la charge que si ledit Pierre du Barroux son filz
21. naturel et legitime et coheritier venoyt que par sa
22. devotion, il vint a loffice de prestrise, ledit testateur 
23. veult et entend que il soyt démys dudit heritaige et quil 
24. se contante dung legat de cinq cens florins - monnoye 
25. susdite - et moyenent iceulx cinq cens florins quil soyt 
26. contrainct quicter sadite part de lheritaige audit Arnoulx
27. du Barroux son frere - comme ainsin ledit testateur la ordonné.
28. Et là où lung diceulx enfans heritiers viendroit a
29. desseder de se monde a laultre, sans enfans legitimes

p4
1. ou aultrement ab intestat, les a substitués lung a 
2. laultre. Et pour ce que ledit Arnoulx est de present 
3. en estat de pupillarité et que le cas advint que ledit 
4. testateur vingt (vint) a desseder de ce monde a laultre, le laissant 
5. en sa pupillarité, de son bon gré ledit testateur a nommé 
6. et laissé pour tuteur audit Arnoulx son filz pupille : le 
7. noble Mathieu du Barroux - son fraire et honcle dudit Arnoulx -
8. avec ladite damoyselle Catherine Guersine sa mere et femme 
9. dudit testateur. Les rellevant et deschargeant de fere 
10. aulcung inventoerre, aultre que domestique, en presence 
11. parentz dhuement appellés. Interdisant a la Court 
12. ne sen entremetre aulcunement (#1). Et lesquelz nobles
13. Mathieu du Barroux et damoyselle Catherine Guersine, a faictz 
14. executeurs de son present testement et curateurs de
15. ses aultres enfans, jusques quilz soyent deage competent.

16. Par lesquelz a volleu : lesditz vingt florins prins pour son ame ,
17. la distribution en estre faicte et executée. C'est son 
18. dernier testement nuncupatif et sa derniere vollonté et disposition. 
19. Lequel a volleu et veult quil vaille par droict de testement 
20. et derniere disposition. Et là ou il ne vauldroict par droict 
21. de testement, a volleu quil vailhe par droict de codicille. Et 
22. là ou il ne vauldroict par droict de codicille, a volleu et 
23. veult quil valhe par droict de donnation et derniere disposition.
24. Cassant et re(vo)cant par le present, toutz aultres 
25. testemens, donnations et aultres dispositions, par luy 
26. par cy devant faictes. Le present demeurant a sa robeur (force)
27. et efficasse. Priant et requerant toutz les tesmoingz
28. cy appres només, se vouloir recourder de sadite sienne
29. presente et derniere disposition et en pourter bon et 

p5
1. loyal tesmoniage quant en seront requis. Et moy notaire, 
2. luy en vouloir fere acte et instrument public et a sesdits 
3. heritiers que luy aye octroyé. Faict et resité au lieu 
4. de Caromb, a la maison de moy notaire et salle basse 
5. dicelle. Es presences de Guilhaume Darreyrouge , Jaume 
6. Tartoux, Jehan Pecoul xxx, Guilhaume Darreyrouge filz audit 
7. Guilhaume, Isoard Berard, Espirit Pascallet, noble 
8. Mathieu de Barroux et Gabriel Bellier, toutz habitants dudit 
9. Caromb, tesmoingz a ce requis et appellés. (#1 : en tant quil 
10. peult.)

p6 (sans doute : une copie qui reprend et résume l'acte précédent ….  avec une 
écriture calamiteuse !)

1. Le xve (15eme) aoust 1587
2. A prins pour son ame xx (20) florins.
3. Sa sepulture a la tumbe de ses precesseurs a la Magdaleine.
4. A donné a Germane de Barroux outre le douaire que luy a constitué :
5. cinq soulz, avec lesquelz la fet son heritiere particuliere, en facon quelle 
6. ne les siens puissent demander autre chose sur ses biens et heritage.
7. Item, a legué a noble Francoise de Barroux sa filhe naturelle et legitime
8. et de Catherine Guerssine : cinq cens florins, payables comme sera
9. advisé par ses bons parentz et amys, a son contraict de mariage .
10. Item, a Marguerite de Barroux sa filhe naturelle et legitime :
11. la somme de cinq cens florins, payables comme dessus.
12. Item, a noble Jehanne de Barroux, aussi sa filhe naturelle et legitime :
13. cinq cens florins, payables comme dessus.
14. ……….. …….  institue heristiers : Pierre xxxx
15. et Arnoux de Barroux de Barroux, ses xxx enffans legitimes et 
16. \par esgalles parties/, les substituans lung a lautre, venans a deceder sans 

17. enffans legitimes ou aultrement, decedans ab intestatz, comme ….
18. A la condition que si ledit Pierre du Barroux venoyt - comme par sa devotion 
19. fere veut - a loffice de pretrise, il entend que leritage luy soit d…,
20. ains quil se contente dung legat de v c (500) florins et moyennant ysseulx quil 
21. soit contreint quicter \sa part de leritaige / de leritage a sondit frere , comme 
22. ainssi ledit testateur lordone.

p7
1. Item et pour ce  que ledit Arnoux est en estat de xxxx …
2. et pupilarrité, il a nomé pour tuteur audit Arnoux, le 
3. noble Mathieu de Barroux son frere et oncle dudit Arnoux, 
4. avec damoyselle Catherine Guerssine sa mere, les deschargeant 
5. de fere inventoeire aultre que domesticque. Interdisant a la court 
6. de ne sen entremetre. Et lesqueulx Mathieu de Barroux
7. et Guerssine, a fet exeqeuteurs de son present testement  et 
8. curateurs de ses aultres enffans, jusques quilz soient daage 
9. competent. Cest son dernier
10. [2 lignes en blanc]
11. [2 lignes en blanc]
12.  et a la salle basse de ma mayson es presences de Guillaume Darreroge
13. Jame Bartoux, Jehan Pecol, Guillaume Darreiroge filz a Guillaume, Ysoard
14. Berard, Esperit Pascalet, noble Mathieu de Barroux et Gabriel 
15. Bellier.

Caromb_-_84030

